
→2

1928-йисалай акъатзава.    №31 (8843), арбе.     3-август, 2022-йис.                 Къимет 10 манат             12+

РД-дин АХЦЕГЬ РАЙОНДИН  ОБЩЕСТВЕННО-ПОЛИТИЧЕСКИЙ ГАЗЕТ

ЦIИЙИ
ДУЬНЬЯ

Ахтынская районная общественно-политическая газета       “НОВЫЙ МИР”

РАЙАДМИНИСТРАЦИЯДА СОВЕЩАНИЕ   

Сят пишкешна!

ЦIийи 1444-йис 
мубаракрай!

ТIал-квал алай месэлаяр 
гьялун хиве кьуна

Мугьаррам – им мусурман 
календардай йисан сиф-
те варз я. Талукь тирвал, 

2022-йисан 30-июлдиз (тайиндиз 
лагьайтIа 29-июлдин гъедрехъ) 
Гьижредай мусурманрин 1444-йис 
алукьзава. Къейдин, мусурманрин 
календарди вичин бине Мегьамед 
пайгъамбар (с.а.с.) Меккедай 
Ясрибдиз куьч хьайи 622-йисан 
16-июлдилай къачунва. Мугьар-
рам вацран лап къиметлуди, эф-
зелиди 10 лагьай, яни Ашурадин 
югъ яз гьисабзава ва и йикъан 
гьуьрметдай алимри мусурман-
риз сунат сив хуьн теклифзава. 

РД-дин Конституциядин Юкъуз Дагъустандин Кьил Сергей Меликова 
кIватI хьанвайбуруз и лишанлу югъ мубаракна ва республикадин тIвар-ван 
авай агьалийрин лайихлувилер къейдна. 

– Къе чна республикадин Дибдин закон кьабулай югъ къейдзава. Ада 
республикадин государстводин къурулуш мягькемарна. Къенин регьятди 
тушир шартIара чун иллаки хцидаказ а кардин гъавурда ава хьи, чи Ватан, 
гзаф миллетрикай ибарат тир чи халкь патал садвал хуьн, чи бубайри ва 
чIехи бубайри чаз веси яз тур Ватандиз вафалу хьун, вилик фин, гьам 
женгера ва гьамни ислягь уьмуьрда Ватан хуьн важиблу я, – къейдна 
региондин Кьили.

Госнаградаяр экономикада, культурада, илимда, спортда, образованида, 
здравоохраненида ва маса терефра кьакьан нетижаяр къазанмишай 40 
дагъустанвиди къачуна. Тафаватлу хьанвайбурун арада Ахцегь райондин 
лайихлу векил, карчи, меценат Жигерхан Сулеймановни авай. Ам Дагъу-
стан Республикадин Кьилин патай тIварунихъ янавай рикIел аламукьдай 
сятдиз лайихлу хьана. Идахъ галаз алакъалу яз, «Ахцегь район» МР-дин 
кьил Осман Абдулкеримова меценат ва общественный деятель Жигерхан 
Сулеймановаз и кар мубаракна. 

«Гьуьрметлу Жигерхан Девлетханович! Заз куьн лайихлу, медениви-
лелди тухузвай ва кьакьан образование авай инсан, жуван гъвечIи Ватан-
дин ва вири Россиядин халис ватанперес яз чиз гзаф йисар я. Куьне лезги 
халкьдин ва Ахцегь райондин лайихлу хва яз чи агьалийриз алакьдай вири 
жуьредин куьмекар гузва, районда яшайишдинни экономикадин объектар 
хкажзава. Зун рикIин сидкьидай а кардал шад я хьи, куь зегьмет регион-
дин руководстводи ва Дагъустан Республикадин Кьил Сергей Меликова 
фикир тагана тазвач. Абуру хайи чилин абадвал патал куь еке зегьметдиз 
лайихлу къимет гана! Къуй квехъ Ахцегь район вилик тухунин рекье чан-
дин мягькем сагъвал, уьмуьрдин яргъал йисар ва куьтягь тежедай илгьам 
хьурай!» – лугьузва тебрикда.   

Дашдемир ШЕРИФАЛИЕВ

27-июлдиз Ахцегьиз РФ-дин Госдумадин VIII созывдин депутат, 
Кьиблепатан 12-нумрадин са мандатдин сечкидин округдай «Сад 
тир Россия» политпартиядин векил Гьасанов Жамалдин Набие-
вич мугьман хьана ва ада агьалияр кьабулна. Инсанрихъ галаз 
гуьруьшда «Ахцегь район» МР-дин кьилин заместитель Роберт 
Гьамзаева, райадминистрациядин крар идарай ийизвайди тир 
Расим Османова, райондин Общественный палатадин председа-
тель Али Исмаилова ва чкадин СМИ-дин векилри иштиракна.

Къейдин, Гьукуматдин 3-клас-
сдин гьакъикъи советник ва меце-
нат яз ам РФ-дин Госдумадин Фе-
деральный Собранидин 5,6, 8 со-
зыврин дупутат ва 2019-2021-йи-
сара Дагъустан Республикадин 
патай РФ-дин Президентдин 
патав гвай векил тир. Обще-
ственный ва хсуси месэлайрин 
гьакъиндай районэгьлийрихъ 
галаз гуьруьш ада Луткунрин 
хуьруьн цIийи школада тешкил-
на. Инсанар кьабулдалди вилик 
райондин руководстводин ва эци-
гунрин подрядчикдин векиларни 
галаз ам 400 аялдин чка авай ва 
вич гъилевай йисан сентябрдиз 
ишлемишиз вахкун лазим тир 
школадин мумкинвилерихъ галаз 
мукьувай таниш хьана ва акурдал 
пара рази яз амукьна. 

  Жамалдин Набиевичан фи-
кирдай, чкайрал фена инсанрихъ 
галаз ачух рикIин суьгьбетар 
авун, яшайишдин гьар жуьре 

месэлайрай абур кьабулун – им 
халкьдин депутатди жемятдихъ 
галаз кIвалахунин лап нетижалу 
къайда я. Инсанрин дердийрихъ 
яб акалун, абурун ван атун ва 
мумкинвилериз килигна куьмекун 
халкьдин векилдин буржи я. И 
тегьерда чавай инсанрин яшай-

иш хъсанариз, инсанрин патай 
уьлкведин властдин органриз 
ихтибарлувал, гьуьрмет арадал 
гъиз жеда. 

Ахцегьрин 3-школадин 
(АООШ) директор Мейрам 

Рамазановади тавакъу авурвал, 
райондин 4 школада стуларни сто-
лар лап куьгьне хьана, абур аялар 
ацукьдай гьалдай акъатнава, чара-
суз 189 столни 278 стул кIанзава. 
Идан патахъай республикадин 
талукь тир идарайриз официаль-
ный чарарни кхьена, файда авач.

Эльдар Агьмедов, Луткун-
рин школадин директор: - Чи 
хуьре гьатта Самур дереда авачир 
хьтин еке ва къулай шартIарин и 
школа эцигунай райондин, респу-
бликадин ва уьлкведин гьакимар 
пара кьадар сагърай! Анжах са кар 
ава: и школа хуьруьн центрдикай 
саки 2 километридин хкатнава. 
Аялар школадиз тухуз-хкун патал 
виче гзаф аялар ацукьариз жедай 
са автобусни ганайтIа хъсан тир.

Мамед Агьмедов, Хуьруь-
грин школадин директор: - 
Райондин руководстводин алахъ-
унралди эхиримжи йисара цIийи 
школа, стадион, просвещенидин 

«Люминари» Центр эцигна, ял 
ядай паркар туькIуьрна, клуб ре-
монтна, куьчейра къир цана – чи 
хуьр гьич чир техжервал дегиш 
хьанва. КIвалера тIебии газни 
хьанайтIа, гаф авачир. Самур 

Район аваданламишзава!
 Даш АЛИЕВ

Ахцегь райадминистрациядин 
активдин нубатдин совещание 
2-августдиз депутатрин Ахцегь 
райсобранидин председатель 
Абдул-Керим Палчаеван регь-
бервилик кваз кьиле фена. Ада 
вичин малуматда къейд авурвал, 
и мукьва РД - кьил Сергей Ме-
ликов атанваз, ам райцентрда 
эцигзавай яшайишдин объектрал 
фена. Кьилди къачуртIа, адаз аял-
рин бахчадин проект бегенмиш 
хьанач, спорткомплекс хкажунин 
еришар зайиф тирди ва бязи маса 
нукьсанар къалурна. Ахцегьрин 
къеле реставрация авунин месэла 

вичин гуьзчивилик кутуна… 
- Яшайишдин шартIар мадни 

хъсанарун патал алай вахтунда 
чун Ахцегьа, Цуругъа, Хуьруь-
га, Калука, Луткуна девирдин 
истемишунрив кьур аялрин бах-
чаяр, Ахцегьа, «Набережная» 
паркдин патав 16 млн. манатдин 
къимет авай стадион эцигунин, 
Луткунрин рекье асфальт цунин, 
Чеперин хуьруьз хкаж жезвай 
рехъ ремонтунин важиблу месэ-
лайрал машгъул я. Жемятдивай 
ийизвай тIалабун сад я: районда 
сангигиенадин михьивал хуьн 
патал УЖКХ-диз ТБО тухудай 
пул гана кIанда. 

дереда КьакIарин, Хуьруьгрин, 
Цуругърин, Ялахърин хуьрер, 
гьакI Ахцегь вацIун дередин Фи-
ярин, Хинерин ва Гутумрин хуь-
рер газламишун патал алахъунар 
артухарун тIалабзава. 

Багъир Забитов, «Чеперин 
хуьр» СП-дин кьил: - Чи хуь-
руьз чпин харжийрихъ тIебии газ 
гъайи Шириноврин стхаяр сагъ-
рай! Гила хуьруьн яшайишдин 
метлебдин важиблу месэла – дуьз-
гуьн рехъ авач. За кIвалахзавай 
5 йисан къене рехъ  ремонтун 
патал  гьукуматдин патай акун-

вайди анжах 100 литр солярка я. 
Хуьруьз къвезвай 9 километрдин 
хъсан рехъ хьайитIа, шегьеррай 
са шумуд хизан хайи ватандиз 
хтана, чпин бубайрин кIвалер 
туькIуьр хъувуна яшамиш жез 
гьазур я (ада депутатдивай чпин 
рехъ туькIуьрун гьукуматдин 
эцигунрин программадик кутун 
тIалабна).

Жафер Жалилов, «Калукрин 
хуьр» СП-дин кьил: - Чи хуьрени 
вич республикадин балансдал 
алай 1700 метрдин рехъ чIимел 
вахтунда кьар, амай береда руг 
гьатиз, пара пис гьалда ава, ин-
жиклу жезвай жемятдин патай 
наразивилер арадал къвезва. А 
рехъ асфальтламишиз хьанайтIа, 
чи хуьруьн вири жемятди ваз 
хийир-дуьа ийидай.

Амирхан Рагьимов, «Сельсо-
вет Луткунский» СП-дин кьил: 
- Чаз ихьтин гьайбатлу школа эци-
гунай чухсагъул! Малум тирвал, 
чи хуьруьн администрациядик 
гьеле 1967-йисуз дагъдай куьчар 
авур ЦIийи Усуррин хуьрни акат-
зава. Мегьарамдхуьруьн районда 

бинеламиш адахъ къени хуьруьн 
статус – дережа авач. Гьа чIавалай 
инихъ я прописка, я «зелёнка» 
тежез, я и хуьр аваданламишунин 
са программадик кутаз тежез ин-
санар гьелек хьанва. Шумуд йис 
я, къе-пака лугьуз, месэла сакIани 
гьялна къакъатзавач. Кьвед ла-
гьайди, Луткунар Ахцегьрилай 
алатайла районда инсанар гзаф 
тир кьвед лагьай хуьр я. Хъсан 
я, школа хьана, аялар а школадиз 
гьазурун патал садикни кIанда 
эхир. Эцигдай чилни ава. Тавакъу 
хьуй, къведай йисуз чи хуьруьн 
садик республикадин эцигунрин 
программадик кутаз куьмек це.

Райондин Общественный 
палатадин председатель Али 
Исмаилова районгьлийрин ме-
целай депутатдин вилик гьакI 
Калукрин ва Цуругърин хуьрера-
ни аялрин бахчайрин чарасузвал 
авайди къейдна ва райондин ЦРБ 
чи машгьур алим-офтальмолог, 
Дагъустанда илимрин доктор-
вилин дережа къачур сад лагьай 
дишегьлидин – Къемер Палчае-
вадин тIварунихъ ягъун теклифна.

Ахпа Жамалдин Набиевича са 
кьадар районэгьлияр чпин хсуси 
тIал-квал алай  месэлайрайни 
кьабулна, абурухъ дикъетдивди 
яб акална ва алакьдай куьмекар 
хиве кьуна.  «Гьар са карда ини-
циатива жемятдин патай атана 
кIанда. Гражданвилин активвал 
къалурзавай куьн сагърай. Гила 
кьилинди, куьне инал къарагъа-
рай вири месэлайрай зи тIварцIел, 
гьакI республикадин Гьукуматдиз 
герек тир вири чарар-цIарар, ар-
заяр рекье тур. Жувалай гьялиз 
алакь тийидай месэлаяр респу-
бликадин талукь тир идарайрин 
ва руководстводин вилик эцигда», 
- хиве кьуна касди.     

ТIал-квал алай месэлаяр 
гьялун хиве кьуна

Москвада Дагъустандин 
Югъ кьиле фена

Москвадин «Кузьминки – 
Люблино» паркда-заповед-
никда чи республикадин 

Югъ кьиле фена. РФ-дин Президент-
дин къвалав гвай РД-дин Гьамиша-
лугъ векилханадин теклифдалди и 
серенжемда РФ-дин художникрин 
ва театрдин деятелрин Союзрин 
член, Дагъустандин искусствойрин 
лайихлу деятель Жанна Къурбанова-
дини иштиракна. Идалайни гъейри, 
Лак халкьдин манияр тамамардайди 
тир ам концертдин программадани 
экъечIна. И кардай адаз Гьукуматдин 
патай дипломни гана. Къейднавай 
серенжем РД-дин Минкультуради 
ва туризмдинни халкьдин художе-
ственный сеняткарвилерин Мини-
стерстводи тереф хуьналди тухвана. 
И мярекатдин тешкилатчи РФ-дин Президентдин къвалав гвай РД-дин 
Гьамишалугъ векилхана тир.

«ЦIийи дуьньядин» сифте редактор
ГЬАЖИБЕГ ГЬАЖИБЕГОВАН – 120 ЙИС

(Эвел 30-нумрада)

СтIал Сулейманан чIехи 
бажарагъдин къуват ва 
яратмишдай мумкинви-

лер гьисс авур Гьажибег Гьа-
жибегова адан са шиирни ва са 
цIарни квахь тавун патал вахту-
нин ва къуватрин гьайиф татана 
абур кIватIзавай. «Къени крарив 
ацIанвай уьмуьр» («Жизнь, про-
житая набело») тIвар алай вичин 
ктабда зари Наталья Капиевади 
рикIел хкизвай: «Алим-лингвист 
Гьажибег Гьажибегова СтIал 
Сулейманан мецелай 1900-йисуз 
яратмишнавайбурулай эгечIна 
адан манияр кхьизвай. Кхьинар 
сятералди, бязи вахтара тамам 
йикъаралди давам жезвай. Сулей-
маназ агъзурралди вичин цIарар 
хуралай чидай».

СтIал Сулейманан бажарагъ-
дин къуват гьисс авур Гьажибегов 
адан яратмишунар ашукьдинбур 
я лугьуниз кьетIендаказ акси 
экъечIна. 1936-йисан 21-апрелдиз 
«Дагъустандин правда» газетди 
чапнавай «Халкьдин шаир СтIал 
Сулейман» кьил ганвай вичин 
макъалада ада и кар тайиндиз 
къейдна. «Чи хейлин зарийри Су-
лейман ашукь яз гьисабзава. Им 
ягъалмишвилин фикир я. СтIал 
Сулеймана вичини са шумуд се-
ферда вич ашукь яз гьисабуниз 
аксивал ийизвай. Ам гьакьни тир. 
Гьакъикъатдани, СтIал Сулейман 
шаир тир ва ам ашукь садрани 
хьайиди туш», – кхьенай Гьажи-
бегова. 

КьетIендаказ а кар къейд авун 
лазим я хьи, Гьажибег Гьажибе-
гован кьилин проектрикай сад 
лезги чIалал сифте яз чап авур 
издание – «ЦIийи дуьнья» газет 
я. Ам 1928-йисан 21-июлдиз чап-
дай акъатна. Къведай пуд йисан 
вахтуналди Гьажибегова редак-
циядиз регьбервал гана. Сифте 
газет гьафтеда садра, гуьгъуь-
най гьафтеда пудра акъатзавай. 
Адан тиражни 6000 экземплярдив 
агакьна.

Идалайни гъейри, ада литера-
турадинни художественный «Яру 
гъед» (Красная звезда) тIвар алай 
журнал ва «Коммунист маариф» 
(Коммунистическое просвеще-
ние) тIвар алай общественно-
политический газет яратмишна. 
Абурни лезги чIалал чапзавай. 
Вири и йисара лезгийрин уь-
муьрда цIийи проектар кардик 
кутунихъ галаз санал Гьажибегов 
хсуси образованидал ва илимдин 
хиле вилик финал активвилелди 
машгъул жезвай. 1930-йисара Гьа-
жибег Гьажибегова милли куль-
турайрин Институтдин чIаларин 
сектордин заведишвиле ва гьа са 
вахтунда директордин замести-
телвиле кIвалахна. Гуьгъуьнай 
ам и институтдин кьиле акъвазна.

Гьажибегован вири крар де-
риндай фагьумдай акьул «Со-
ветрин аппаратдин чIалан ва 
национализациядин гьакъин-
дай» 1923-йисуз партиядин Да-
гобкомди кьабулай фагьумсуз 
къарардихъ галаз рази хьанач. 
Адан бинедаллаз республикада 
Дагъустандин вири халкьар па-
тал сад тир государстводин туьрк 
чIал яратмишунин рехъ кьунвай. 
Гьажибег Гьажибеговаз аквазвай 
хьи, чIехи пай агьалийриз, гьа 
жергедай яз лезгийризни, туьрк 
чIал чизвачир. Ингье гьавиляй ада 
вичин вилик кьетIен везифа эциг-
на – дидед чIаларин роль хкажун 
патал вири крар авун ва лезгияр 
патал илимдал бинеламишнавай 
кхьинар яратмишун. Асантбур 
тушир а вахтара им хаталу кам 
тир, гьикI лагьайтIа ам офици-

альный политикадин къалуруниз 
акси къвезвай.

Къейднавай месэлаяр гьялу-
нин карда 1925-йисуз Москвада 
яратмишнавай студентрин-лез-
гийрин кружокди еке роль къугъ-
вана. Абуру меркездин са жерге 
вузра кIелзавай. Кружокдик Юсуф 
Герейханов, Камалудин Гьамзабе-
гов, Мегьамед Исакьов, Агьмед 
Тагьиров, Зияудин Эфендиев, 
Шарабудин Мейланов, Исамудин 
Урдуханов, Хасбулат Аскар-Са-
рыджа, Сейфудин Шихалиев, 
Шагьбаз Шайдабегов, Салигь 
Мусаев ва бязи масабур акатзавай. 
«Чун и кIвалахдал вуж желбдатIа 
ва чи терефдаррин кьадар артух 
жедалди и фикир раиж тавун мес-
лят хьана», – гуьгъуьнай рикIел 
хкизвай Гь.Гьажибегова.

Москвадин кружокдин кIвалах 
акьван бегьерлуди ва аквадайди 
тир хьи, адакай 1932-йисуз Мо-
сквада чапнавай «Литературадин 
энциклопедияда» къейднавай. 
Ада кхьизвай: «Лезги кхьин-
рин тарихда мадни са кар къейд 
авуна кIанда – Москвада «лезги 
кружокдин» кIвалах (1925-1926). 
Адан нетижа яз латиндин графи-
кадин бинедаллаз лезги чIалан 
практикадин алфавитдин проект 
галай брошюра чапна». Умуми 
собранийрикай садал кружокдин 
членри ДагЦИК-дин председа-
тель Нажмудин Самурскийдиз 
чар кхьин, студентрин фикирдин 
патахъай адахъ галаз меслят авун 
кьетIна. Ихьтин чар Гьажибегова 
кхьена ва адресатдиз 1925-йисан 
25-январдиз рекье туна. Ам ихь-
тин гафаралди бегьем жезвай: 
«За квез, чIехи юлдашдиз хьиз, 
кхьизва ва чалай гзаф чирвилер 
авай кас яз килигзавай месэладай 
куь кесерлу фикирдикай хабар гун 
тIалабзава».

Са кьадар вахтундилай кру-
жокдин членриз жаваб хтана. 
Гьажибегова студентриз хабар 
гайивал, «жавабдал тамамвилел-
ди акъвазиз жедач, амма асул 
гьисабдай адан мана ихьтинди 
тир: аварвийрин хьтин кхьинар 
яратмишун за лезгияр патал ге-
рек кар яз гьисабзава ва и рекьяй 
кIвалах давамарунин тереф хуьз-
ва». Башламишнавайдал акъваз 
тавуна Гьажибег Гьажибегова 
Нажмудин Самурскийдиз кьвед 
лагьай чар ракъурна. Идалай геж 
– 1937-1938-йисара ам суддинни 
силисдин органри еке шаклувал 
аваз кьабулна ва ам Самурский-
дикни Гьажибеговак тахсир куту-
нин «асул себеб» хьана.

Чна квез и чарчяй са шумуд 
чкадал фикир желб авун теклифза-
ва: «Чна чи землячестводин маса 
студентриз чи фикирар лугьун 
тавун кьетIна. ГьикI лагьайтIа, 
виликамаз чизвайвал, абуру чахъ 
консерватизм ава лугьуз тахсир 
кутада. И гафаризни яб гудай гуь-
гьуьл захъ авач. Чна вуч ийидатIа 
куь меслят тIалабзава: чи десте 

ачух ийидани, я тахьайтIа ам 
гьа авайвал чинебанди яз тада-
ни? За гад алукьдалди чинеба-
даказ кIвалахуникай фикирза-
ва, гатуз лагьайтIа, гадайри и 
рекьяй мадни еке гьевесдивди 
кIвалахда». И чарчин сифте чеш-
ме Н.Самурскийдин уголовный 
делода авай, копия лагьайтIа, 
Гь.Гьажибегован делодик кутун-
вай.

Винидихъ гъанвай гафари 
силисчийрин патай кьетIен итиж 
арадал гъана. Абуру са патахъ 
гафуникай дело «туькIуьрун», 
тахсиркарвилин бине жагъурун 
ва гьар гьи касдиз хьайитIани 
тахсир кутазвай вердикт акъу-
дун мумкин тир. Ина лагьайтIа, 
«гьакъикъатдихъ галаз кьан тий-
извай» гафар авай: «чкайрихъ 
галаз алакъалу жезва», «чи десте 
ачухди ийидани, я тушни ам чине-
банди яз тадани?». Гьажибегован 
чарчиз баянар гунин гележегдин 
камарин гьакъиндай 1940-йисан 
16-мартдиз адавай силис кьунин 
протоколди хабар гузва. «Рахун 
гьихьтин чинебан кIвалахдин 
гьакъиндай физва?» лагьай си-
лисчидин суалдиз Гьажибегова 
ихьтин баянар гана:

«Чи кружок ахьтин манада 
чинебанди тир хьи, чун сифте 
вахтара Дагъустандин земляче-
стводин умуми собранийрал ва 
печатда ачухдаказ экъечIзавачир. 
Амма гьа са вахтунда и кIвалах 
ачухдаказ кьиле тухузвай. Чна 
руководство профессор Жиркован 
патай къачузвай. Лезги чIалан 
пешекар яз ам алфавитдин проект 
туькIуьрун патал желбнавай. Чи 
кружок Кеферпатан Кавказдин 
этнографиядин ва милли куль-
турайрин Комитетдин къвалав 
кардик квай».

16-сентябрдиз Гьажибегов 
кьуна дустагъна, 17-сентябрдиз 
лагьайтIа, «адак гуя вич контрре-
волюциядин троцкистско-миллет-
чивилин тешкилатдин член тир» 
лагьана тахсир кутуна. Алимдин 
уьмуьрдин юлдаш Зуьлейха Сул-
танова кIваляй, пединститутдай 
ва комсомолдай акъудна. Идалай 
гуьгъуьниз ам Бакудиз куьч хьу-
низ мажбур хьана. Дустагъда авай 
чIавуз Гьажибегов гатазвай, ма-
рифатдин ва физический таъсир 
авуналди адавай тавур крар хиве 
кьун истемишзавай. Амма ада вич 
тахсирлуди яз гьисабнач. 

1940-йисан 11-июндиз СССР-
дин НКВД-дин къвалав гвай 
кьетIен совещательный органди 
къарар акъудна: «Советриз акси 
миллетчивилин тешкилатда иш-
тиракунай  Гьажибег Гьажибегов 
8 йисан вахтуналди зегьметдин 
лагерда тван, и вахтни 1937-йи-
сан 16-сентябрдилай гьисабин». 
Дустагъда тун патал ам Котлас 
шегьердиз, ахпа Коми АССР-дин 
Печора станциядин къвалав гвай 
Кожва поселокдиз рекье туна. 
Ина ам 1941-йисан 5-январдиз ду-
стагъламишнавай рецидивистри 
яна кьена. 

1959-йисан 18-майдиз Гьа-
жибегов СКВО-дин военный 
трибуналди тахсир квачирвилиз 
килигна гьахъвилиз акъудна. 
Нетижада, вичин куьруь асирда 
(рекьидайла алимдин 39 йисни 
тамам хьанвачир) инанмишви-
лелди лугьуз жеда хьи, Гьажибег 
Гьажибеговакай тIвар-ван авай 
лезги я лугьудай личность хьана. 
Адал лезги халкьди ва Дагъустан-
дин амай халкьарини дамах авун 
лазим я. ГьикI лагьайтIа, ада га-
фунин вири манада рагъэкъечIдай 
патан Кавказдин дагълух чIалар 
амукьун патал вичин чан гана.   

Вниманию населения

Как не стать 
жертвой мошенников

РЕСПУБЛИКА ДАГЕСТАН
ГЛАВА МУНИЦИПАЛЬНОГО РАЙОНА

«АХТЫНСКИЙ РАЙОН»

    28.07.2022 г.       с.Ахты             №175

Об особенностях командирования на 
территории Донецкой Народной Республики, 

Луганской Народной Республики лиц, 
замещающих муниципальные должности 

в органах местного самоуправления 
муниципального района «Ахтынский район» и 

муниципальных служащих

В соответствии с распоряжением Президента 
Российской Федерации от 30 апреля 2022 г. № 124-
рпс «Об особенностях командирования федеральных 
государственных гражданских служащих на терри-
тории Донецкой Народной Республики, Луганской 
Народной Республики» Администрация муници-
пального района «Ахтынский район» постановляет:

1. Установить, что:
а) лицам, замещающим муниципальные 

должности в органах местного самоуправления 
МР «Ахтынский район», и муниципальным 
служащим в период их пребывания в служебных 
командировках на территориях Донецкой Народной 
Республики, Луганской Народной Республики 
(далее – служебные командировки) производится 
дополнительная выплата соответственно к 
денежному вознаграждению и денежному 
содержанию в размере денежного вознаграждения 
и денежного содержания;

б) при направлении лиц, указанных в подпункте 

«а» настоящего пункта, в служебные командировки 
выплаты, предусмотренные нормативными 
правовыми актами Российской Федерации, 
устанавливаются и осуществляются в рублях.

2. Разрешить органам местного самоуправления 
МР «Ахтынский район» выплачивать лицам, заме-
щающим муниципальные должности Республики 
Дагестан в органах местного самоуправления МР 
«Ахтынский район», и муниципальным служащим 
в период их пребывания в служебных команди-
ровках безотчетные суммы в целях возмещения 
дополнительных расходов, связанных с такой ко-
мандировкой.

3. Лицам, замещающим муниципальные долж-
ности в органах местного самоуправления МР 
«Ахтынский район», и муниципальным служащим 
при направлении в служебные командировки воз-
мещение дополнительных расходов, связанных с 
проживанием вне места постоянного жительства 
(суточных), установить в размере 8480 рублей;

4. Установить для работников организаций и 
учреждений, подведомственных органам местного 
самоуправления МР «Ахтынский район», а также 
для работников иных организаций, принимающих 
непосредственное участие в выполнении работ 
(оказании услуг) по обеспечению жизнедеятель-
ности населения и (или) восстановлению объектов 
инфраструктуры на территориях Донецкой Народ-
ной Республики, Луганской Народной Республики, 
условия командирования, аналогичные условиям, 
предусмотренным настоящим постановлением.	

5. Настоящее постановление вступает в силу со 
дня его подписания и распространяется на правоот-
ношения, возникшие с 11 мая 2022 года.

Врио главы 
МР «Ахтынский район»     В.А.АГАСИЕВ

Миграционный пункт 
МО МВД России «Ах-
тынский» сообщает, 

что с 1 июля 2022 года вступили 
в силу подпункты «д» и «ж» пун-
кта 1 изменений, утвержденных 
постановлением Правительства 
Российской Федерации от 15 июля 
2021 г. № 1205.

Согласно пункту 22 Адми-
нистративного регламента МВД 
Российской Федерации по предо-
ставлению государственной ус-
луги по выдаче, замене паспорта 
гражданина Российской Федера-

ции, удостоверяющего личность 
гражданина РФ на территории на-
шей страны, утвержденному при-
казом МВД России от 16 ноября 
2020 г. № 773 с 1 июля 2022 года 
сокращен срок предоставления 
государственной услуги по выда-
че (замене) паспорта гражданина 
Российской Федерации с 10 и 30 
дневного срока до 5 рабочих дней, 
независимо от места жительства 
(пребывания, фактического про-
живания) или обстоятельств полу-
чения прежнего паспорта. 

При обращении гражданина с 
заявлением для замены паспорта 
непосредственно в подразделение 
по вопросам миграции по месту 
жительства в случае, если подле-
жащий замене паспорт выдавался 
этим же подразделением, рассмо-
трение заявления, оформление и 
выдача паспорта производятся не 
позднее следующего рабочего дня 
с даты приема всех необходимых 
документов, предусмотренных 
Административным регламентом.

Эльза ПАШАЕВА, начальник миграционного пункта МО МВД 
России «Ахтынский»	

В настоящее время всё боль-
шую распространенность полу-
чают преступления, связанные 
с бесконтактными хищениями. 
Основные виды хищений, со-
вершаемых бесконтактным 
способом: мошенничества, кра-
жи и вымогательства.

Что делать, если вы с ними 
столкнулись?

Вам позвонили/прислали 
SMS с неизвестного номера с 
просьбой о помощи близкому 
человеку:

•	 Не впадайте в панику, не 
торопитесь предпринимать дей-
ствия по инструкциям неизвест-
ных людей.

•	 Задайте звонящему во-
просы личного характера, помо-
гающие отличить близкого Вам 
человека от мошенника.

•	 Под любым предлогом по-
старайтесь прервать контакт с со-
беседником, перезвоните родным 
и узнайте, все ли у них в порядке.

Вам позвонили/прислали 
SMS «из банка» с неизвестного 
номера:

•	 Не торопитесь следовать 
инструкциям и отвечать на за-
прос.

•	 Не сообщайте персональ-

ные данные неизвестным лицам, 
даже если они представляются 
сотрудниками банка.

•	 Проверьте информацию, 
позвонив в контактный центр 
банка.

•	 Незамедлительно обра-
титесь в правоохранительные 
органы.

Вам позвонили/прислали 
MMS или ссылку с неизвестно-
го номера:

•	 Не открывайте вложенные 
файлы, не переходите по ссылкам, 
удалите подозрительное сообще-
ние.

•	 Используйте антивирусное 
программное обеспечение для 
телефонов только от официальны 
поставщиков.

•	 Защитите свой телефон, 
подключите бесплатную услугу 
«Стоп-клиент».

Мумкинвилерикай  
менфят къачун

И йикъара «Дагъустандин къи-
зилдин къайси» тIвар алай респу-
бликадин фестивалдин сергьятра 
аваз Расул Гьамзатован тIварунихъ 
галай Милли библиотекада «Дагъу-
стандин багъманчивал. Мумкинви-
лер ва вилик тухунин рекьер» тема-
дай илимдинни практикадин конфе-
ренция кьиле фена. РД-дин хуьруьн 
майишатдин ва суьрсетдин Ми-
нистерстводин пресс-къуллугъди 
хабар гайивал, и мярекатдин иш-
тиракчийри регионда багъман-
чивал вилик тухуниз илимдинни 
методикадин рекьяй куьмек гун 
хъсанарунин месэлаяр веревирдна. 

Емишар ва некьияр гьасилунал 
атайла Дагъустанди Россиядин 
регионрин арада 3-чка кьазва. 
Эхиримжи йисара ина йигин ериш-
ралди цIийи багълар кутазва. Гьа 
са вахтунда ина чпивай и ва я маса 

чилерал багълар кутунин менфят-
лувал виликамаз тайинариз жедай 
илимдин хъсан пешекаррин патахъ-
ай кьитвал гьиссзава. Кьиле фейи 
илимдинни практикадин конферен-
циядал къейд авурвал, багъманчи-
вал вилик тухунин рекьяй респу-
бликада авай еке мумкинвилерикай 
тамамвилелди менфят къачун патал 
итиж ийизвай гьам государстводин 
ва гьамни муниципальный къул-
лугъри галай-галайвал алахъунар 
авун чарасуз я. 

РЕСПУБЛИКА ДАГЕСТАН
АДМИНИСТРАЦИЯ  МУНИЦИПАЛЬНОГО РАЙОНА

«АХТЫНСКИЙ РАЙОН»

ПОСТАНОВЛЕНИЕ

В связи с завершением ООО 
«Урбанистика» разработки про-
екта изменений в генеральный 
план  сельского поселения «сель-
совет Ахтынский» и правила 
землепользования и застройки СП 
«сельсовет Ахтынский» муници-
пального района «Ахтынский рай-
он» по муниципальному контрак-
ту № 0303300091722000001 от 04 
апреля 2022 года в соответствии 
со статьями 5.1, 28 Градостро-
ительного кодекса Российской 
Федерации, пп.20 п.1, п.3 и п.4, 
ст. 14 Федерального закона от 
06.10.2003 № 131-ФЗ «Об общих 
принципах организации местного 
самоуправления в Российской Фе-
дерации» и Уставом Муниципаль-
ного района «Ахтынский район», 

ПОСТАНОВЛЯЮ:

1. Назначить публичные слу-
шания по проекту изменений в 
генеральный план  сельского по-
селения «сельсовет Ахтынский» 
и проекту правил землепользова-
ния и застройки СП «сельсовет 
Ахтынский» муниципального 
района «Ахтынский район» (далее 
- проект) в течение одного месяца 
со дня официального опубликова-
ния настоящего постановления.   

2. Создать комиссию по под-
готовке и проведению публичных 
слушаний по проектам, в составе 
согласно Приложению.

3. Организацию публичных 

слушаний по проектам возложить 
на комиссию по подготовке и про-
ведению публичных слушаний и 
общественных обсуждений.

4. Установить:
4.1. Публичные слушания в 

отношении проекта генерально-
го плана  сельского поселения 
«сельсовет Ахтынский» провести 
на всей территории сельского по-
селения «сельсовет Ахтынский». 

4.2. Место, дату и время про-
ведения публичных слушаний по 
проекту определить:

здание администрации сель-
ского поселения «сельсовет Ах-
тынский», расположенный по 
адресу: 368730, Республика Да-
гестан, Ахтынский район, с. 
Ахты, 07 сентября 2022 г. в 10:00 
часов;

5. Комиссии по подготовке и 
проведению публичных слуша-
ний по проектам:

5.1. Провести публичные слу-
шания по проекту внесения из-
менений в генеральный план 
и правила землепользования и 
застройки.

5.2. Подготовить заключение 
о результатах проведения публич-
ных слушаний и разместить на 
официальном сайте МР «Ахтын-
ский район».

5.3. Организовать выставку – 
экспозицию демонстрационных 
материалов и самого проекта в 
здании администрации сельского 
поселения «сельсовет Ахтын-

ский».
6. В целях доведения до насе-

ления информации о содержании 
проекта и для проведения пу-
бличных слушаний опубликовать 
материалы проекта и презентаци-
онные материалы к ним   на офи-
циальном сайте администрации 
МР «Ахтынский район» и на сайте 
сельского поселения «сельсовет 
Ахтынский».

7. Замечания и предложения 
по проекту могут быть представ-
лены заинтересованными лицами 
в Комиссию по проведению пу-
бличных слушаний в письменной 
форме в здании администра-
ции МР «Ахтынский район» с 
03.08.2022 г. по 05.09.2022г. в 
рабочее время с понедельника по 
пятницу с 08 до 17 часов, а также 
на электронную почту ahtymr@
mail.ru .

8. Комиссии по подготовке 
и проведению проекта публич-
ных слушаний организовать со-
вместно с исполнителем работ, 
рассмотрение поступивших пред-
ложений и замечаний. В случае 
необходимости внести изменения 
в проект генерального плана и 
своевременно довести содержа-
ние изменений до заинтересован-
ных лиц.

9. Опубликовать настоящее 
постановление на официальном 
сайте муниципального района 
«Ахтынский район» и в газете 
«Новый мир». 

10. Настоящее постановление 
вступает в силу со дня его офици-
ального опубликования. 

11. Контроль за исполнением 
настоящего постановления возло-
жить на заместителя главы  муни-
ципального района «Ахтынский 
район» Г- О.Т.Рамазанова. 

Врио главы 
МР «Ахтынский район»                                               

В.А.АГАСИЕВ                              

2 августа 2022 г.      с.Ахты       №  179

О назначении публичных слушаний и общественных об-
суждений по проекту Генерального плана сельского поселения 
«сельсовет Ахтынский» и проекту правил землепользования и 
застройки СП «сельсовет Ахтынский» муниципального района 

«Ахтынский район»

СОБРАНИЕ ДЕПУТАТОВ 
СЕЛЬСКОГО ПОСЕЛЕНИЯ

РЕШЕНИЕ
 23.06.2022 г.         с.Ялак            № 03СД3/1

1. Назначить конкурс по отбору кандидатур на 
вакантную должность главы СП «село Ялак» в связи 
с не выбором на должность главы СП «село Ялак» 
Магомедова Ибрагима Ш.

2. Оставить членов конкурсной комиссии в 
прежнем составе:

1) Азизова Альберта А., жителя села Ялак.
2) Джабраилова Магомеда Ш., депутата СП 

«село Ялак».
3) Урдуханова Давуда Р., директора сельского 

Дома культуры.
3. Конкурс состоится 02.09.2022 г. в 10:00 часов 

в сельадминистрации СП «село Ялак».
4. Основание: Положение о порядке проведения 

конкурса по отбору кандидатур на должность главы 
сельского поселения «село Ялак».

5. Утвержден Решением Собрания депутатов 
сельского поселения «село Ялак» от 23.06.2022 г. 
№ СД3/1.

6. Опубликовать информацию об объявлении 
конкурса на замещение должности главы СП «село 
Ялак» в районной газете «Новый мир».

Председатель Собрания 
депутатов СП «село Ялак»     Р.АГАБЕКОВ

Секретарь                                  М.ХИЗРИЕВ 

Чеперин хуьруьн музейда

Внимание, вакансия!

Куьгьне муьгьуьр жагъанва

Археологриз V-VI асирра Дер-
бентдин пачагьар хьайи саса-
нидрин муьгьуьр (печать) жагъ-

анва. Шегьердин мэр Рустамбек Пир-
мегьамедова вичин Телеграм-каналда 
хабар гузвайвал, ам «тарихдин шагьид» 
къеледин «Кырхляр-капы» ва «Джарчи-
капы» варарин арада авай мензилда авай.

В редакцию МБУ Ахтынской районной га-
зеты «ЦIийи дуьнья» (Новый мир) требуется 
корреспондент.

Если вы ответственный, энергичный, комму-
никабельный человек с высшим образованием 
и знанием родного языка, то, возможно, это 
ваш шанс проявить себя и найти интересную 

творческую работу в дружном коллективе на благо родного края.
По всем интересующим вопросам обращаться по телефону: 

8 988 654 58 48. 

Зегьмет алаз гъизвай 
сусари халис рухваяр хада

ТУРИЗМ

Гьамамар, Женияр, КIамун яд

Чкадин агьалийри къадим вахтарилай кудай 
минеральный чешмейрикай менфят къачуз-
ва. Абурун дарманд ерийрикай инсанриз 

гьайванривай чир хьана. Дагъвийри кьатIайвал, хер 
алай, зайиф хьанвай гьайванар мукьвал-мукьвал 
чими чешмейрив ва кьарарив 
эвичIзавай, ина ацукьзавай ва 
са кьадар вахтундилай зарбдиз 
катзавай. Абурулай чкадин агьа-
лийрини менфят къачуна. Абур 
патал ваннайрин процедурай-
рикай рикI алай ва сагъламвал 
патал хийирлу машгъулат хьана. 
Кудай ятарин надир дарманд 
ерийрикай гьеле Сасанидрин 
сихилдай тир Ирандин шагь Ану-
ширваназ малум тир. Чи эрадин 
6-асирда (560-йисуз) ада ТIуридиз 
(Ахцегьиз) вичин кьушун рекье 
твазва. Ада КIелез хев дагъда 
Шагь-бани къеле хкажна, «суь-
гьуьрдин къуватдин» чешмей-
рал лагьайтIа, гьамамар эцигна. 
Пачагьдин армияди 19-асирдин 
сифте паюна эцигнавай гьамамар 
чи йикъаралдини амукьнава.

Алай вахтунда ина «Ахты» 
тIвар алай бальнеологиядин курорт кардик ква. 
Иниз чпиз гьар жуьре азарри тади гузвай вишерал-
ди инсанар къвезва. Гьамамрилай 1 километрдин 
агъада курортдин мад са чка – Женияр бинеламиш 

хьанва. Инани чилин кIаникай 
сагъламардай кудай цин чешмеяр 
экъечIзава. Абурукай сад Кпул яд 
(вода от ревматизма) я. Химиядин 
къурулушдиз килигайла и ятар 
гидрокарбонатно-хлоридно-на-
триевыйрин дестедик акатзава ва 
абур Ессентукидин минеральный 
чешмейриз ухшамишбур я.

Районда вири саналди сагъ-
ламардай 36 чешме ава. Райцен-
трдин территорияда, Ахцегьрин 
къеледивай 2 километрдин ке-
ферпата, Самур вацIун чапла 
патан къерехда авай абурукай сад 
вичин тIебиатдин газ кваз кузвай 
целди машгьур я. Гьеле къадим 
вахтарилай и яд фу ва маса затIар 
чурун патал ишлемишзавай. ЦIай 
кваз къвезвай ци инсанар гьей-
ранарзава. Чими чешмедин цел 
36-40 градус ала. Адан тIварни 
«КIамун яд» я. Лезги чIалай урус 

чIалаз таржума авурла «ущельная вода». Мадни адаз 
«фуан яд», яни «хлебная вода» лугьузва. 

Чешмедай экъечIзавай цел тIушуннавай тини-
дикай гзаф хъуьтуьл, дадлу ва хкаж хьайи фу чраз 
жеда. Ахцегьрин ва Хкемрин агьалийрин арада и 

цихъ кьетIен машгьурвал ава. Ина екеди тушир 
гьамамдинни пекер чуьхуьдай кIвал эцигнава. Сагъ-
ламардай ерияр авай и яд хъун, чуьхуьнагар авун, 
пекер, халичаяр чуьхуьн патал ишлемишзава. И цин 

кьетIенвал адакай ибарат я хьи, ам 
чилин винел экъечIзавайла ялав 
галаз чирагъ хьиз кузва. Идакди 
гьамамдин кIвале эквни ава, ам 
чимини жезва. 

2007-йисан 5-мартдиз Пяти-
горскдин государстводин Курор-
тологиядин илимдинни ахтарми-
шунардай институтди 263-нум-
радин заключенидин бинедаллаз 
авунвай цин химиядин къурулуш-
дин анализди къалурзавайвал, и яд 
борный, сагъламардай, минераль-
ный ятарик акатзава. Ада вири ис-
темишунриз жаваб гузва, чпикни 
зиянлу са затIни квач. Ахцегьрин 
сагъламардай столовый яд про-
мышленный жуьреда бутылкайра 
цунин кIвалах кардик кутуна са 
шумуд йис я. Алишверишдин 
сетдиз рекье твазвай адахъ кьетIен 
машгьурвал хьанва.        

Утерянное свидетельство об окончании в 2005 году 9 класса 
Смугульской СОШ за № В 0086630, выданное на имя Къулиева Са-
идгусейна Абдулалиевича, СЧИТАТЬ НЕДЕЙСТВИТЕЛЬНЫМ.

«Шерифали бубадин 
насигьатар» ктабдай

Дагъустандай атанвай са 
жегьил итимди Азер-
байжандин са хуьре йиф 

кяда. Мекьи йиф кимел акъуд-
дач хьи, эхирни «Рекьин мугь-
ман кIандачни?» лугьуз, ада са 
кIвалин рак гатада. «Мугьман 
гайи Аллагьдиз шукур хьуй!», 
– лагьана, иесиди ам хушдиз кьа-
булда. Авай гьазур-гьалал тIуьна, 
каш-мекь ийидайла, «Вуна хва 
эвленмишнавач хьи?», – лугьуда 
мугьманди кIвале агакьнавай 
жегьил итим аваз акурла.

– Валлагь, чи хуьруьн адетар 
пара четин я, хтул. Пара еке хар-
жияр акъатзава.

– Чи адетар пара регьят я, халу. 
Жегьилар сад-садал рази хьун я 
кIанзавайди, са цIегь тукIуна кап 
ягъиз, мехъер ийиз жеда, – дамах-
да мугьманди.

Суьгьбетар авуна, абур гьар 
сад са кIвале къаткида. ТIуьн-

хъун гана мугьман рекье хутун 
патал иесияр экуьнахъ фад къа-
рагъда. Суфра гьазурна, мугьман 
къарагъун гуьзетда, амма ам 
акъатдач. Рак ачухна килигайтIа, 
цлак квай халичани гваз ам йиф 
кумаз къарагъна катнава. Буба-
дин буйругъдалди, хци яракь 
гваз балкIандаллаз куьруь рекьяй 
фена, адан рехъ атIуда. Нисинихъ 
хьиз, ам угърини вилик кутуна 
ахкъатда.

– Экуьнин фу тIуьн тавунмаз 
вун гьиниз хъфена, неъ, хтул, – 
лугьуда иесиди маса туьгьмет 
тавуна. Амма регъуьвиляй адавай 
кьил хкажиз, я сенфиз хьиз рахаз 
жезвачир.

– Неъ, неъ, къени суфрадикай, 
факай хъелдай затI туш, – лугьуз, 
адав нез тада. «Ахпа аквазвани, 
чан хтул, а регьятдаказ гъидай 
сусари вун хьтин усал рухваяр 
хада. Зегьмет алаз гъизвай ди-
шегьлийриз гьа ихьтин кьегьал 
рухваяр жеда», – лагьана, вичин 
хва къалурда.

Мини-футболдай турнир
СПОРТ

Алай йисан 20-августдиз 
пакаман сятдин 9 да-
лай эгечIна райцентрдин 

футболдин стадиондал меценат 
Нариман Газалиеван пишкешар 
патал спортдин и жуьредай акъ-
ажунар кьиле фида. Абура чи 
республикадай кIуьд ва Чечен Ре-
спубликадай са командади ишти-

ракда. Чна квевай акъажунриз 
килигиз атана чи жегьил футбо-
листрин тереф хуьн тIалабзава. 

Шейхерин кераматар
ДИН 

Гьажи Гьемдуллагь БАБАЕВ

Дуьньяда аламатринни 
кераматрин крар гзаф 
ава. Анжах алай девир-

дин илимдивай гьелелиг абурун 
тIебиат ачухариз ва абур авай 
крар туш лагьана инкарни ийиз 
жезвач. ЧIехи калам Кьуръанда 
инсандин руьгь сагъ амукьзавай-
ди тестикьарзава. Ана и дуьнья-
дилай михьи дуьньядиз физвай 
инсанрин уьмуьрдикай, гунагь-
сувабдикай, Женнет-жегьеннем-
дикай, гьалал-гьарамдикай ачух-
диз кхьенва. Цаварилай чилерал 

атанвай 124 агъзур пайгъамбарди-
ни и кар тестикьарзава. Инсанриз-
ни аламатарни кераматар тIимил 
аквазвач. ГьакI ятIани бязибур 
ахьтин агьвалатрихъ инанмиш 
тахьана амукьзава.


